
বব্ৰুবাহ ৰাজাৰ বিচিত্ৰ ৰথখান।

তাক কাটি সাৰথিৰ লৈলন্ত পৰাণ॥

হেন দেখি আন ধনু ধৰি ততকালে।

অনুশাল্ব বীৰে ৰথ কাটিলা সকালে॥১১৭

ভগ্নৰথ ছাৰি মহা ক্ৰোধে দৈত্যনাথে।

ভয়ঙ্কৰ গদাগোট তুলি লৈলা হাতে॥

মাৰো বব্ৰুবাহ আজি সেন্থৰে নেবাস॥

গদাহানি অনুশাল্ব তেজিলা আটাস॥১১৮

সিয়ো গদা কাটিলন্ত অৰ্জ্জুনৰ সুত।

এক কোটি শৰ বাছি লৈলা অদভুত॥

মহাকোপে আটোপে মাৰিলা নৰেশ্বৰ।

অনুশাল্ব বীৰক ভেদিলা দৃঢ়ত্তৰ॥১১৯

সেই কোটি এক শৰে ভৈলন্ত মূৰ্চ্ছিত।

ৰথহন্তে ফুৰি ফুৰি পৰিলা ভূমিত॥

সবে চাহি আছন্ত মৰিল দৈত্যৰাজ।

জীম ভৈলা সবে সেনা পাণ্ডৱী সমাজ॥১২০







প্ৰদ্যুম্নৰ সৈতে যুদ্ধ।






অনুশাল্ব বীৰ পৰিবাৰ হেন দেখি।

ধাইলা কামদেৱ বীৰ খানিকো নাপেখি॥

প্ৰদ্যুম্ন বোলয় আবে খানিতেক ৰহ।

এতিক্ষণে তোহোৰ ভাঙ্গিবে সবে গহ॥১২১

	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

